
(4)

NERUPDT LN TN R LERVDTH S,

Thomas Aquinas, Summa Theologiae ([#4i52K4x]), ed. Paulinae, Torino, 1988.

S. T 1 q 21, a. 1, c. duplex est species iustitiae. Una, quae consistit in mutua datione
et acceptione. Ut puta quae consistit in emptione et venditione, et alila huiusmodi
communicationibus vel commutationibus. Et haec dicitur a Philosopho, in V Ethic.,
iustitia commutativa, vel directiva commutationum sive communicationum. Et haec non
competit Deo: quia, ut dicit Apostolus, Rom. 11, [35]: quis prior dedit illi, et retribuetur
ei? Alia, quae consistit in distribuendo: et dicitur distributiva iustitia, secundum quam
aliquis gubernator vel dispensator dat unicuique secundum suam dignitatem. Sicut
igitur ordo congruus familiae, vel cuiuscumque multitudinis gubernatae, demonstrat
huiusmodi iustitiam in gubernante; ita ordo universi, qui apparet tam in rebus
naturalibus quam in rebus voluntariis, demonstrat Dei iustitiam. %38, AKigXTHIHT
% [8F] & [#rkFR] <, LiLbZOMHELZHV5,

S. T II-11, q. 57, a. 1, c. iustitiae proprium est inter alias virtutes ut ordinet hominem
in his quae sunt ad alterum. Importat enim aequalitatem quandam, ut ipsum nomen
demonstrat:... Aequalitas autem ad alterum est.

S.T1 q.1,a. 1, c. Primo quidem, quia homo ordinatur ad Deum sicut ad quendam finem
qui comprehensionem rationis excedit, secundum illud Isaiae 64, [4]: oculus non vidit
Deus absque te, quae praeparasti diligentibus te.

S. T 11, q. 21, a. 4, ad 3. homo non ordinatur ad communitatem politicam secundum
se totum, et secundum omnia sua: et ideo non oportet quod quilibet actus eius sit
meritorious vel demeritorius per ordinem ad communitatem politicam. Sed totum

quod homo est, et quod potest et habet, ordinandum est ad Deum: et ideo omnis actus

hominis bonus vel malus habet rationem meriti vel demeriti apud Deum, quantum est
ex ipsa ratione actus.

S. T I1, q. 91, a. 1, c. Manifestum est autem, supposito quod mundus divina providentia
regatur, ut in Prima (q. 22, a. 1, ad 2) habitum est, quod tota communitas universi
gubernatur ratione divina.

S. T II-11, q. 61, a. 2, c. in distributiva iustitia datur aliquid alicui privatae personae
inquantum id quod est totius est debitum parti. Quod quidem tanto maius est quanto
ipsa pars maiorem principalitatem habet in toto. Et ideo in distributiva iustitia tanto
plus alicui de bonis communibus datur quanto illa persona maiorem principalitatem
habet in communitate... Et ideo in iustitia distributiva non accipitur medium secundum
aequalitatem rei ad rem, sed secundum proportionem rerum ad personas: ut scilicet,
sicut una persona excedit aliam, ita etiam res quae datur uni personae excedit rem quae
datur alii.

S. T 1, q. 22, a. 2, ad 5. quia creatura rationalis habet per liberum arbitrium dominium sui
actus, ut dictum est(ad 4; q.19,a.10), speciali quodam modo subditur divinae providentiae;
ut scilicet ei imputetur aliquid ad culpam vel ad meritum, et reddatur ei aliquid ut
poena vel praemium.

S. T 1II-11, q. 58, a. 2, c. Et quia ad iustitiam pertinet actus humanos rectificare, ut dictum
est(I-11,g.60,a.2; q.61,a.3;q.113,a.1), necesse est quod alietas ista quam requirit iustitia,
sit diversorum agere potentium.... Tustitia ergo proprie dicta requirit diversitatem
suppositorum: et ideo non est nisi unius hominis ad alium.

S. T II-11, q. 58, a. 9, ad 3. bonum commune est finis singularum personarum in
communitate existentium, sicut bonum totius finis est cuiuslibet partium. Bonum autem
unius personae singularis non est finis alterius. Et ideo iustitia legalis, quae ordinatur
ad bonum commune, magis se potest extendere ad interiores passiones quibus homo
aliqualiter disponitur in seipso, quam iustitia particularis, quae ordinatur ad bonum
alterius singularis personae. Quamvis iustitia legalis principalius se extendat ad alias
virtutes quantum ad exteriores operationes earum: inquantum scilicet praecipit lex
fortis opera facere, et quae temperati, et quae mansueti, ut dicitur in V Ethic.

FE(6)Z M,

S. T I, qg. 21, a. 4, ad 2. homo sic movetur a Deo ut instrumentum, quod tamen non
excluditur quin moveat seipsum per liberum arbitrium, ut ex supradictis (q. 5, a. 6, ad 3)
patet. Et ideo per suum actum meretur vel demeretur apud Deum.

S. T 11, q. 91, a. 2, c. Inter cetera autem, rationalis creatura excellentiori quodam modo
divinae providentiae subiacet, inquantum et ipsa fit providentiae particeps, sibi ipsi et
aliis providens. Unde et in ipsa participatur ratio aeterna, per quam habet naturalem
inclinationem ad debitum actum et finem.

FE9)Z M,

S. T 1 q 21, a. 1, ag. 3. actus iustitiae est reddere debitum. Sed Deus nulli est debitor.
Ergo Deo non competit iustitia.

S.T 1 q. 21, a. 1, ad 3. unicuique debetur quod suum est. Dicitur autem esse suum
alicuius, quod ad ipsum ordinatur; sicut servus eat Domini, et non e converso;, nam
liberum est quod sui causa est... Sic igitur et debitum attendi potest dupliciter in
operatione divina: aut secundum quod aliquid debetur Deo; aut secundum quod aliquid
debetur rei creatae. Et utroque modo Deus debitum reddit. Debitum enim est Deo, ut
impleatur in rebus id quod eius sapientia et voluntas habet, et quod suam bonitatem
manifestat: et secundum hoc iustitia Dei respicit decentiam ipsius, secundum quam
reddit sibi quod sibi debetur. Debitum etiam est alicui rei creatae, quod habeat id quod
ad ipsam ordinatur: sicut homini, quod habeat manus, et quod ei alia animalia serviant.
Et sic etiam Deus operatur iustitiam, quando dat unicuique quod ei debetur secundum
rationem suae naturae et conditionis. Sed hoc debitum dependet ex primo: quia hoc
unicuique debetur, quod est ordinatum ad ipsum secundum ordinem divinae sapientiae.
Et licet Deus hoc modo debitum alicui det, non tamen ipse est debitor: quia ipse ad
alia non ordinatur, sed potius alia in ipsum. Et ideo iustitia quandoque dicitur in Deo
condecentia suae bonitatis, quandoque vero retributio pro meritis.

S. T 1 q. 60, a. 5, c. Quia igitur bonum universale est ipse Deus, et sub hoc bono
continetur etiam angelus et homo et omnis creatura, quia omnis creatura naturaliter,
secundum id quod est, Dei est; sequitur quod naturali dilectione etiam angelus et homo
plus et principalius diligat Deum quam seipsum.

AE(4)B 1,

S. T 111, q. 21, a. 4, c., sicut dictum est (a. 3), actus alicuius hominis habet rationem
meriti vel demeriti, secundum quod ordinatur ad alterum, vel ratione eius, vel rarione
communitatis. Utroque autem modo actus nostri boni vel mali habent rationem meriti
vel demeriti apud Deum.

S. T 11, q. 114, a. 1, c. meritum et merces ad idem referuntur: id enim merces dicitur
quod alicui recompensatur pro retributione operis vel laboris, quasi quoddam pretium
ipsius. Unde sicut reddere iustum pretium pro re accepta ab aliquo, est actus iustitiae;
ita etiam recompensare mercedem operis vel laboris, est actus iustitiae. Iustitia autem
aequalitas quaedam est; ut patet per Philosophum, in V Ethic. Et ideo simpliciter
est iustitia inter eos quorum est simpliciter aequalitas: eorum vero quorum non est
simpliciter aequalitas, non est simpliciter iustitia, sed quidam iustitiae modus potest esse,
sicut dicitur quoddam ius paternum vel dominativum, ut in eodem libro Philosophus
dicit. Et propter hoc, in his in quibus est simpliciter iustum, est etiam simpliciter ratio
meriti et mercendis. In quibus autem est secundum quid iustum, et non simpliciter, in
his etiam non simpliciter est ratio meriti, sed secundum quid, inquantum salvatur ibi

iustitiae ratio: sic enim et filius meretur aliquid a patre, et servus a domino.

S. T II-11, q. 57, a. 4, ad 2, filius, inquantum filius, est aliquid patris; et similiter servus,
inquantum servus, est aliquid domini. Uterque tamen prout consideratur ut quidam
homo, est aliquid secundum se subsistens ab aliis distinctum. Et ideo inquantum uterque
est homo, aliquo modo ad eos est iustitia. Et propter hoc etiam aliquae leges dantur de
his quae sunt patris ad filium, vel domini ad servum. Sed inquantum uterque est aliquid
alterius, secundum hoc deficit ibi perfecta ratio iusti vel iuris.

S. T 11, q. 114, a. 1, c. Manifestum est autem quod inter Deum et hominem est maxima
inaequalitas: in infinitum enim distant, et totum quod est hominis bonum, est a Deo.
Unde non potest hominis ad Deum esse iustitia secundum absolutam aequalitatem,
sed secundum proportionem quandam: inquantum scilicet uterque operatur secundum
modum suum. Modus autem et mensura humanae virtutis homini est a Deo. Et ideo
meritum hominis apud Deum esse non potest nisi secundum praesuppositionem divinae
ordinationis: ita scilicet ut id homo consequatur a Deo per suam operationem quasi
mercedem, ad quod Deus ei virtutem operandi deputavit. Sicut etiam res naturales
hoc consequuntur per proprios motus et operationes, ad quod a Deo sunt ordinatae.
Differenter tamen: quia creatura rationalis seipsam movet ad agendum per liberum
arbitrium, unde sua actio habet rationem meriti; quod non est in aliis creaturis.

E I

S. T II-1I, q. 58, a. 5, c. iustitia, sicut dictum est (q. 58, a. 2), ordinat hominem in
comparatione ad alium... Secundum hoc igitur bonum cuiuslibet virtutis, sive ordinantis
aliquem hominem ad seipsum sive ordinantis ipsum ad aliquas alias personas singulares,
est referibile ad bonum commune, ad quod ordinat iustitia. Et secundum hoc actus
omnium virtutum possunt ad iustitiam pertinere, secundum quod ordinat hominem ad
bonum commune. Et quantum ad hoc iustitia dicitur virtus generalis. Et quia ad legem
pertinet ordinare in bonum commune, ut supra habitum est (I-II, q. 90, a. 2), inde est
quod talis iustitia, praedicto modo generalis, dicitur iustitia legalis: quia scilicet per eam

homo concordat legi ordinanti actus omnium virtutum in bonum commune.

